
S C R I P T A

Numéro Scripta :  3684

Auteur(s) : Louis IX, France (roi)

Bénéficiaire(s) : Saint-Cloud, Notre-Dame (abbaye, abbé)

Genre d'acte : charte

Authenticité : non suspect

Datation : 1268, décembre

Lieu d'émission : Paris

Action juridique : autre

Langue du texte :  latin

Analyse
Louis [IX], roi de France, fait savoir que Philippe, fille du chevalier André de Vitré, a conféré à l’abbesse et aux
religieuses de Notre-Dame près Saint-Cloud un tiers de tout son héritage sis en Normandie et leur a vendu deux
tiers restants de son héritage et sa dot pour 1 000 livres tournois.

Tableau de la tradition

Éditions principales

a.   Delisle  Léopold, Cartulaire normand de Philippe-Auguste, Louis VIII, Saint-Louis et Philippe le Hardi, Caen,
Hardel (MSAN ; 16, 2e série, 6, p. 160-390), 1852, n° 733, p. 162-163.

Texte établi d’après a

Ludovicus, Dei gratia, Francorum rex. Notum facimus universis, tam presentibus quam futuris, quod in nostra curia
constituta Philippa filia quondam Andree de Vitriaco, militis, recognovit se, divini amoris intuitu, in perpetuum
contulisse religiosis mulieribus abbatisse et sororibus Humilitatis beate Marie juxta Sanctum Clodoaldum terciam
partem tocius hereditatis sue, quam habebat, tenebat et possidebat in Normannia, ut dicebat, racione et jure
hereditatis, et quam tenere et possidere debebat, aut que sibi obvenire poterat, jure seu ratione dotis Thomasse
matris sue, ac etiam dotis relicte Roberti de Vitriaco, militis defuncti, et preterea recognovit se duas reliquas partes
ipsarum hereditatis et dotum eisdem abbatisse et sororibus vendidisse, et in perpetuum quitavisse, pro mille libris
turonensium, de quibus recognovit in nostra curia sibi satisfactum fuisse, et nos, ad requisitionem ipsius Philippe,
donationem venditionem et quitationem predictas, quantum in nobis est, concedimus et, quamdiu nobis placuerit,
ratas habemus, volentes quod dicte religiose mulieres premissa tenere valeant et pacifice possidere, quamdiu nostre
placuerit voluntati, salvo in omnibus jure nostro ac jure etiam alieno. In cujus rei testimonium, presentibus litteris
nostrum fecimus apponi sigillum. Actum Parisius, anno Domini millesimo ducentesimo sexagesimo octavo, mense
decembris.


